
Сабақтың мақсаты: оқушылардың отаншылдық сезімдерін жетілдіру, Ата Заңды құрметтеуге, мемлекеттік құндылықтарды қорғауға, сақтауға тәрбиелеу, Қазақстан Республикасының лайықты азаматы етіп тәрбиелеу.

Сабақтың көрнекілігі: тақтада ілінген  қанатты сөздер, рәміздер презентациялар

Мұғалім сөзі: 
Сіздерді бүгінгі білім күнімен құттықтаймын. Елбасы өз жолдауында жастарға: сендер болшаққа деген үкілі үмітіміздің тірегісіндер. Біздің бүгінгі атқарылып жатқан шаруамыз сіздер үшін жасалды. 
«Сендер Тәуелсіз Қазақстан еліміздің перзентісіндер, тәуелсіз елде туып, тәуелсіз елде тәрбие алдындар. Сендердің азат ойларымен кемел білімдерін біздің қол жетпес мақсаттарымызға апаратын құдіретті күш», - деді. Әрине жарқын болашақ білімді жастардың қолында деп санаймын. Елбасымыз жастар ұрпақтың сапалы біліммен саналы тәрбие алуына баса мән беруде. Жастардың заман талабына сай білім алу үшін үлкен мүмкіндіктер жасауда. Осының барлығы егеменді еліміздің халыққа деген ыстық ықыласы мен көзқарасының арқасында. 
«Бір ел», бұл – барлығымыз үшін ортақ Отан.  
«Бір тағдыр», бұл – біз бірге жүріп өткен қиындықтар мен жеңістер! 
Міне, қазақстандық қоғамдық келісімді шайқалтпай ұстап тұратын табаны таудай үш таған. Қоғамдық келісімсіз мемлекет бір адым да ілгері жылжи алмайды деді Елбасымыз

Биыл Қазақ хандығының құрылғанына 550 жыл! 
Биыл Ұлы Отан соғысының аяқталғанына 70 жыл! 
Биыл Қазақстан Республикасының Конституциясына 20 жыл! 
Биыл Қазақстан Ассамблясына 20 жыл! 
Тәртіпке бас иген құл болмайды, тәртіпсіз ел болмайды, деп Бауыржан Момышұлы  атамыз айтқандай, еліміздегі тұрақтылық пен бейбітшілікті темірқазықтай сақтап келген Ата Заңымыз арқасында.Биыл Конституцияға 20 жыл толып отыр. Бұл мерекенің әр қазаққа маңызы зор. Ата-бабаларымыз ғасырлар бойы тәуелсіз ел болуды армандап өтті. Бүгінгі күнге жету үшін қазақ халқының басынан сан қилы қиындықтар өтті, тәуелсіздік үшін күресті. Ақырында бүгінгідей мемлекет құрылды. Ата Заң қабылданған 20 жылдың ішінде еліміздің экономикасы мен халықтың әлеуметтік тұрмысы, халықтың құқықтық сауаты адам танымастай өзгерді. Ендеше Тәуелсіздігіміздің тірегі, мем​ле​кетіміздің жүрегі болған Ата Заңымыз мәңгілік болсын. Еліміз шырқау шыңдарға, алар асуларға алқынбай жете берсін. Ата Заңымыздың ғұмыры ұзақ, халыққа тигізер шапағаты мол болсын!
«Қасым ханның қасқа жолы, Есім ханның ескі жолы»
· Мүлік заңы

· Қылмыс заңы

· Әскери заң

· Елшілік жолдары

· Жұртшылық заңы

Жеті Жарғы
1. Тіл тигізу, балағаттау, ұру, денеге зақым салуға қатысты берілетін жазалар

2. Кісі өлімі, оған салынатын айып

3. Ұрлық, барымта

4. Зинақорлық, зайыбының көзіне шөп салу

5. Әдептілік, ата-ананы сыйлау, үлкендер сөзіне құлақ салу

6. Жеті ата ішінде қан араластырмау

7. Елді мекен, көшіп-қону, жер дауы

ҚР конституциясының құрылымы

ҚР Конституциясы
1. Жалпы ережелер

2. Адам және азамат

3. Президент

4. Парламент

5. Үкімет

6. Конституциялық Кеңес

7. Соттар және сот төрелігі

8. Жергілікті мемлекеттік басқару және өзін – өзін басқару

9. Қорытынды және өтпелі ережелер

· Тапсырма. Мәтінді оқып, зат есімдерді табыңыз
 

“Конституция”- латын тілінен аударғанда “құрылыс” деген ұғымды білдіреді. Қазақша мағынасы- ел, мемлекет болудың тетігі деген сөз. Онда маңызды үш мәселе –мемлекеттік және қоғамдық құрЫлыс, адамның немесе азаматтың құқықтық мәртебесі және мемлекеттік органдардың қызметтік жүйесі қамтылған.

 
 

 

·  Тапсырма. Сөйлемді орын тәртібімен орналастырыңыз
 

· Конституция қабылданған Республикасының күні деп жарияланды күн- Қазақстан Конституция

 

· Конституцияға бүкіл мемлекеттегі негізделіп заң қабылданады

 

· бұзылуы құқық бұзушылық болып табылады Конституциялық қағидалардың

 

 

Енді, балалар, Конституция ережелері мен баптары туралы өз ойларынды ортаға салындар.

1-бап.Қазақстан Республикасының демократиялық,зайырлы, құқықтық және әлеуметтік мемлекет екендігі, оның ең қымбат қазынасы-адам және оның құқықтары мен бостандықтары екендігін айтылған.

    2-бап.Қазақстан Респуликасының президенттік басқару нысанындағы біртұтас мемлекет екендігі айтылған және мемлекетке сырттан қол сұғылмауы  қамтамасыз етілген.

3-бап.Мемлекеттік билік халықтың қолында, оны халық сайлау арқылы жүзеге асыра алады делінген. Ал 7-бапта Қазақстан Республикасының мемлекеттік тілі қазақ тілі екендігі жазылған. Ал орыс тілі ресми түрде қолданылады.


14-бап.Заң мен сот алдында жұрттың бәрі тең.Тегіне, әлеуметтік, лауазымдық және мүліктік жағдайына, жынысына, нәсіліне, ұлтына, тіліне, дінге көзқарасына немесе кез- келген өзге жағдаяттар бойынша ешкімді ешқандай кемсітуге болмайды.
Айбота:
15- бап.Әркімнің өмір сүруге құқығы бар.

16- бап.Әркімнің өзінің жеке басының бостандығына құқығы бар.

17- бап. Адамның қадір- қасиетіне қол сұғылмайды.
19- бап. Әркім өзінің қай ұлтқа, қай партияға және қай дінге жататынын өзі анықтауға және оны көрсетпеуге хақылы.
  Әркімнің ана тілі мен төл мәдениетін пайдалануға, оқу және шығармашылық тілін  еркін таңдауға құқығы бар.

20- бап. Сөз бен шығармашылық еркіндігіне кепілдік беріледі.

21- бап. ҚР аумағындағы еркін жүріп- тұруға және тұрғылықты мекенді өз қалауынша таңдап алуға құқығы бар. 
Әркімнің Республикадан тыс жерлерге кетуіне құқығы бар.Тынығуға құқығы бар. 
Әлішер.
    Тұрғын үйге қол сұғылмайды. ҚР-азаматтарды тұрғын үймен қамтамасыз ету үшін жағдайлар жасалады.
Мадина.
27- бап. Неке мен отбасы, ана мен әке және бала мемлекеттің қорғауында болады. Балаларына қамқорлық жасау мен оларды тәрбиелеу ата-ананың табиғи құқығы  әрі  парызы.
Кәмелетке толған еңбекке қабілетті балалар еңбекке жарамсыз ата-анасына қамқорлық жасауға міндетті.

29- бап. ҚР-ның азаматтарының денсаулығын сақтауға құқығы бар.
30-бап. Азаматтардың мемлекеттік оқу орындарында тегін білім алуына кепілдік беріледі. Орта білім алу міндетті.

35-бап. Заңды    түрде белгіленген салықтарды    , алымдарды және өзге де міндетті төлемдерді төлеу әркімнің борышы, әрі міндеті болып табылады.
36-бап. ҚР-ын қорғау-оның әрбір азаматының қасиетті борышы және парызы.

37-бап. ҚР-ның азаматтары тарих пен мәдениет ескерткіштерін қорғауға міндетті.
38-бап. ҚР-ның азаматтары табиғатты сақтауға және табиғат байлықтарына ұқыпты қарауға міндетті.
30-бап
1. Азаматтардың мемлекеттік оқу орындарында тегін орта білім алуына кепілдік беріледі. Орта білім алу міндетті.

2. Азаматтың мемлекеттік жоғары оқу орнында конкурстық негізде тегін жоғары білім алуға құқығы бар.

3. Жекеменшік оқу орындарында ақылы білім алу заңмен белгіленген негіздер мен тәртіп бойынша жүзеге асырылады.

4. Мемлекет білім берудің жалпыға міндетті стандарттарын белгілейді. Кез келген оқу орнының қызметі осы стандарттарға сай келуі керек.

«Мәңгілік ел - ата-бабамыздың сан мың жылдан бергі асыл арманы екенін барлығымыз білеміз. Ол арман әлем елдерімен терезесі тең қатынас құратын, әлем картасынан ойып тұрып орын алатын тәуелсіз мемлекет атану еді. Ол арман тұрмысы бақуатты, түтіні түзу шыққан, ұрпағы ертеңіне сеніммен қарайтын бақытты ел болу еді. Біз бұл армандарды ақиқатқа айналдырдық. Мәңгілік елдің іргесін қаладық. Мен қоғамда «қазақ елінің ұлттық идеясы қандай болуы керек» деген сауалдың жиі талқыға түсіп жүргенін естіп жүрмін, біліп жүрмін. Біз үшін болашағымызға бағдар етіп ұлтты ұйыстыра ұлы мақсаттарға жетелейтін идея бар. Ол - мәңгілік ел идеясы. Тәуелсіздігімізбен бірге халқымыз мәңгілік мұраттарына қол жеткізді. Біз еліміздің жүрегі, тәуелсіздігіміздің тірегі мәңгілік елордамызды тұрғыздық. Қазақтың мәңгілік ғұмыры ұрпақтың мәңгілік болашағын баянды етуге арналады. Ендігі ұрпақ - мәңгілік қазақтың перзенті. Ендеше, қазақ елінің ұлттық идеясы - Мәңгілік ел», - деді Президент. 
Өзімнің ата жұртымда өз заңым
билік құрып тұр!
 

Тереңнен созған тамырын,ғасырдан тартқан желісін,

Тарихтан асқан қастерлі ақиқат жоқ-ау мен үшін,

Бабалар жортқан боз дала- аяулы алтын құндағым,

Армандай болған Азаттық- алғашқы ұлы жеңісім.

Ақынға құлақ асыңыз, ақтарып жатпай мұрағат,

Айбынды ата заңымда билерден қалған ұлағат.

Қасиеті мен киесін бір ауыз сөзге сиғызған,

Қазақ боп туған сәтімде –ақ қонған ғой маған сірә, бақ.

Айбынды Ата Заңымда абырой-күшім, ар құсым,

Ұсқыны болып тұр оның ұлтымның ұлы болмысы.

Алтын жіп өрген арқауын бекзада біздің халықтың,

Бергісі мен арғысы, Тәукенің Жеті Жарғысы…

Тамұқта түскен тыртықты тағдырым бүгін ұмыттыр,

Жаураған жүрек болса егер, жылы сөзіңмен жылыт бір.

Өзегі күйген ерлердің өкінішінің өтеуі,

Өзімнің ата жұртымда өз заңым билік құрып тұр.

 

Әлия Даулетбаева

 

Қорытынды
 
   Кері байланыс парағы
Бүгін мен……білдім

…… қызықты болды

…….қиын болды

Мен мына тапсырмаларды орындадым.

Мен енді білемін

Мен …….үйрендім

Мен сезіндім……….

Сабақтың маған бергені……..

Бүгінгі сабақтың бағасы……….

 Мен 21-ғасыр Қазақстанның «алтын ғасыры» боларына сенемін. 
Бұл бейбітшіліктің, тұрақтылық пен гүлденудің ғасыры болады. 
Қазақстан халқы ұлы тарихтың иесі атануға лайық. 
Біз көздеген мақсатымызға міндетті түрде жетеміз. 
Аңсарлы азаттығымыз бен тәу етер тәуелсіздігіміз баянды болсын! 
Мәңгілік Ел болу жолындағы ұлы істеріміз жаңа дәуірлерге жол ашсын! -деген елбасымыздың қорытынды сөзімен сабағымды аяқтаймын. Тыңдап сабаққа қатысқандарың үшін рахмет!
